
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

<<Հայաստանի Հանրապետության 2010 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության Կառավարության 2009 թվականի դեկտեմբերի 24-ի <<Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին>> N 1522-Ն որոշման N N 5 , 13. 14 հավելվածներում կատարել փոփոխություններ` համաձայն NN 1-5 հավելվածների: 

Տեղեկանք - հիմնավորում

<<Հայաստանի Հանրապետության 2010 թ. պետական բյուջեում վերաբաշխում և Հայաստանի Հանրապետության Կառավարության 2009 թվականի  դեկտեմբերի 24-ի N 1522-Ն որոշման մեջ փոփոխություններ կատարելու մասին>> Հայաստանի Հանրապետության Կառավարության որոշման նախագծի վերաբերյալ

ՀՀ մշակույթի նախարարության կողմից <<Պատմության և մշակույթի հուշարձան​ների վերա​կանգնում և վերանորոգում>> բյուջետային ծրագրով 2010 թ. իրականացվող աշխատանքների ընթացքի վերլուծությունից բացահայտվել է այդ աշխատանքների ծավալների փոփոխման և, որպես դրա հետևանք, Հայաստանի Հանրապետության 2010 թ. պետական բյուջեով հուշարձանների վերա​կանգնման համար հատկացված ֆինանսական միջոցների վերաբաշխում կատարելու անհրաժեշ​տու​թյուն: Մասնավորապես`

1. 2009 թ. կատարվել են Քոբայրավանք համալիրի Գլխավոր եկեղեցու բարձրար​ժեք, թեմատիկ առումով եզակի որմնանկարների ամրակայման աշխատանքները, ինչն ան​խաթար պահպանելու, որմնանկարների վրա բնակլիմայական պայմանների ազդեցությունը հնարավորինս նվազեցնելու համար անհրա​ժեշտ է մշակել ժամանակավոր ծածկի նախագիծ և իրականացնել ծածկի տեղադրման աշ​խատանքները:

Այդ, ինչպես նաև հուշարձանախմբի մյուս կառույցների վրա հաջորդ տարիներին իրականացվող աշխատանքների բնականոն ընթացքն ապահովելու համար, վանական համալիրի տե​ղադրությամբ պայմանավորված, հրատապ անհրաժեշտություն է դարձել իրականացնել նաև նախագծանախահաշվային փաստաթղթերով նա​խատեսված վերամբարձիչի տեղադրումը, առանց որի, դժվար ու առանձին դեպքերում անհնար կլինի շարունակել համալիրի վերականգնման աշխատանքները: 

Առաջարկվում է` 2010 թ. Քոբայրավանք համալիրի վերա​կանգն​ման աշխատանքներն իրականացնել 5,245 մլն դրամ ծավալով և բյուջեով նա​խատեսված 15,0 մլն դրամ գումարը պակասեցնել 9,605 մլն դրամով: 150.0 հազ. դրամ գումար  հատկացնել նախագծային աշխատանքների համար:

2. 2010 թ. նախատեսված է իրականացնել Լճաշենի ամրոցի պարս​պա​պատերի մաս​նակի վերականգնման և ամրակայման աշխատանքները: Սակայն ներկայում դեռևս ավարտ​ված չեն հուշարձանի վերականգնման համար նախատեսված հատվածի հնագի​տա​կան պեղումների աշխատանքները, որոնց առաջին փուլը սկսվել էր 2009 թ., երբ պեղվեց ամրոցի մուտքից ձախ ընկած հատվածը: Ամրոցի մուտքի հանգույցի վերականգնման և  դրա ամբողջական ու գիտական հիմնավորված պատկերը ստանալու, համաձայն այդ հիմնավորման, վերականգնման աշխատանքները շարունակելու համար անհրաժեշտ է նախ պեղել նաև ամրոցի մուտքից դեպի աջ ընկած հատվածը, որը նախատեսվում է իրականացնել 2011 թ.:

3. 2009 թ. Բգավոր եկեղեցու վերականգնման աշխատանքների` փլա​տակ​ների մաքրման ընթացքում ի հայտ են եկել հուշարձանի տեխնիկական վիճակը բնութագրող նոր տվյալներ, հայտնաբերվել բազմաթիվ հուշարձանապատկան նոր բեկորներ, ինչը, անհրաժեշտություն առաջացրեց ճշգրտումներ կատարելու հուշարձանի հետագա վերականգնման, ամրակայման աշխատանքներում: 

Առաջարկվում է` 2010 թ. Բգավոր եկեղեցու վերականգնման աշխատանքների նպատակով նախատեսված 27,0 մլն դրամ գումարից 2.148 մլն դրամ գումարը հատկացնել հուշարձանի տարածքի ինժեներա-երկրաբանական հետախուզության, կառույցի և դրա հիմքերի տեխնի​կական վիճակի ուսումնասիրման, եկեղեցու պատերի որոշ հատվածների ամրակայման, մասնակի վերականգնման  աշխատանքների համար, իսկ 24.852 մլն դրամ գումարը վերաբաշխել այլ հուշարձանների վրա կատարվելիք աշխատանքներում:

4. ՀՀ մշակույթի նախարարության գիտամեթոդական խորհրդի 2010 թ. ապրիլի          30-ին կայացած նիստում առաջարկվել է կատարել Իրինդ գյուղի Սբ Աստվածածին եկե​ղեցու տարածքում հայտնաբերված հուշարձանապատկան բեկորների ուսումնասիրման աշխատանքները:

Առաջարկվում է` 2010 թ. Իրինդ գյուղի Սբ Աստվածածին եկե​ղեցու վերականգնման աշխատանքների համար նախատեսված 26,0 մլն դրամ գումարն ուղղել այլ հուշարձանների վրա կատարվելիք աշխատանքներին:
5. 2010 թ. նախատեսվում է ավարտել <<Ցախաց քարի վանք>> համալիրի վերականգ​նողական աշխատանքները, ինչի համար անհրաժեշտ է իրականացնել                     Սբ Կարապետ եկեղեցու լանջերի ծածկասալերի վերականգնման, Սբ Կարապետ և Սբ Նշան եկեղեցիների հարակից տարածքի մասնակի բարեկարգման աշխատանքները: Հակառակ պարագայում հուշարձանի անխաթար պահպանության համար կստեղծվեն ոչ բարենպաստ պայմաններ:

Առաջարկվում է` 2010 թ. <<Ցախաց քարի վանք>> համալիրի վերականգ​նողական աշխատանքներն իրականացնելու համար հատկացնել 30,172 մլն դրամ գումար, որով կավարտվեն հուշարձանի վերականգնման, տարածքի բարեկարգման աշխատանքները:

6. 2010 թ. նախատեսվում է շարունակել Ոսկեվազ գյուղի  Սբ Հովհաննես եկեղեցու վերականգնման, մասնավորապես ծածկերի կառուցման աշխատանքները` հուշարձանը մթնոլորտային տեղումներից պաշտպանելու համար, ինչպես նաև ընդառաջելով մայր Աթոռ Սբ Էջմիածնի դիվանապետարանի խնդրանքին:

 Առաջարկվում է` 2010 թ. Ոսկեվազ գյուղի Սբ Հովհաննես եկե​ղեցու վերականգ​նողական աշխատանքներն իրականացնելու համար հատկաց​նել 29.135 մլն դրամ գումար:

7. Հաշվի առնելով Հայկական գրատպության 500-ամյակի կապակցությամբ Հայաստանի Հանրապետությունում անցկացվող միջոցառումները` առաջարկվում է Թարգմանչաց եկեղեցու վերականգնման նախագծանախահաշ​վա​յին փաստաթղ​թերի լրամշակման ՄԺԾ ծրագրով 2011 թ. նախատեսված աշխատանքները կա​տարել 2010 թ.` հնարավորություն ընձեռելով 2011 թ. կատարելու հուշարձանի վերա​կանգնողական աշխատանքները: Անհրաժեշտ է նշել, որ Թարգմանչաց եկեղեցու պատմաճարտարապետական արժեքը նկատի ունենալով, դեռևս խորհրդային տարիներին էին ձեռնարկվել եկեղեցու վերականգնողական աշխատանքները, մասնավորապես կազմվել էին եկեղեցու վերականգնման նախագծանախահաշվային փաստաթղթերը, իրականացվել հուշարձանամերձ տարածքի պեղման աշխատանքները, ինչն ընդհատվեց 1980-ական թթ. վերջին: Կարևորելով նախկինում կատարված աշխատանքները ՀՀ մշակույթի նախարարության գիտամեթոդական խորհրդի 2009 թ. նոյեմբերի 24-ին կայացած նիստում քննարկվել է հուշարձանի վերականգնման հետ կապված խնդիրները և որոշվել վերսկսել հուշարձանի վերականգնման ընդհատված  աշխատանքները:

 Առաջարկվում է` 2010 թ. Թարգմանչաց եկեղեցու նախագ​ծա​նախահաշ​վա​յին փաստաթղթերի լրամշակման աշխատանքների իրականացման համար հատ​​կացնել  5,5մլն դրամ գումար:

8. Օձունի տաճարն իր ինքնատիպ լուծումներով հայ միջնադարյան ճարտարապետության լավագույն և արժեքավոր կառույցներից է, և նրա ներկայիս տեխնիկական վիճակի վթարայնության աստիճանը լուրջ սպառնալիք է հուշարձանի կայունության համար: Հուշարձանի պատերին, կոնստրուկտիվ տարրերին (մույթեր, թաղեր, կամարներ, տրոմպներ) առկա են տարաբնույթ ճաքերի անկանոն ցանցեր: Խիստ մտահոգիչ են մուտքերի բարավորներից թմբուկի քիվատակ հասնող ճաքերը: Անընդհատ քայքայման պատճառով անհետացման վիճակում են հայտնվել բացառիկ արժեք ներկայացնող բարձրաքանդակները: 

Առաջարկվում է` Օձունի տաճարի վերականգնման նախագծանախահաշ​վա​յին փաստաթղ​թերի մշակ​ման ՄԺԾ ծրագրով 2011 թ. նախատեսված աշխատանքները  կա​տարել 2010 թ.` հնարավորություն ընձեռելով 2011 թ. իրականացնելու հուշարձանի վերականգ​նողական աշխատանքները: 2010 թ. Օձունի տաճարի նախագծանա​խա​հաշ​վա​յին փաստաթղթերի մշակման աշխատանքների իրականացման համար հատ​կացնել  5,5 մլն դրամ գումար:

9. ՀՀ Կառավարության 2008 թ. դեկտեմբերի 18-ի <<Գառնի-Գեղարդ>> զբոսաշրջային երթուղու հետ կապված խնդիրների լուծման միջոցառումների մասին>> N 1575-Ն որոշմամբ մեկ անգամ ևս կարևորվել է մշակութային զբոսաշրջության համակարգում Երևան-Գառնի-Գե​ղարդ զբոսաշրջային երթուղու նշանակությունը և այդ երթուղու վրա գտնվող հուշար​ձանների (մաս​նավորապես` Չա​րենցի կամարի) շրջակա տարածքների բարեկարգումն ու զբոսաշրջիկների սպասարկման համար անհրաժեշտ ենթակառուցվածքների ստեղծումը: ՀՀ Կառավարության նշված որոշմամբ հաստատված հավելվածի <<Գառնի-Գեղարդ>> զբոսաշրջության երթուղու հետ կապված խնդիրների լուծման միջոցառումների 12-րդ կետով նախատեսված է Չարենցի կամարի շրջակա տարածքի կազմակերպումը: Այդ  աշխատանքները 2011 թ. իրականացնելու նպատակով անհրաժեշտ է 2010 թ. կատարել անհրաժեշտ նախագծանախա​հաշ​վային փաստաթղ​թե​րի մշակման աշխատանքներ:

Առաջարկվում է` 2010 թ. ՀՀ Կառավարության նշված որոշմամբ հաստատված հավելվածի <<Գառնի-Գեղարդ>> զբոսաշրջության երթուղու հետ կապված խնդիրների լուծման միջոցառումների 12-րդ կետով նախատեսված աշխատանքների նախագծա​նա​​խա​հաշ​վա​յին փաստաթղթերի մշակման համար հատ​​կացնել  1,7 մլն դրամ գումար:

10. Ս. Փարաջանովի թանգարանն ընդգրկված է Հայաստանի Հանրապետության զբոսաշրջային հիմնական երթուղիներում: Այդ թանգարանը նախընտրելի վայր է դարձել նաև Հայաստանի Հանրապետություն ժամանած մշակութային գործիչների, պաշտոնական պատվիրակությունների  համար: 

Առաջարկվում է` 300.0 հազ. դրամ գումար տրամադրել Ս. Փարաջանովի թանգարանի հուշարձան-շենքի մուտքի վերանորոգման աշխատանքներն իրականացնելու համար:

ՀՀ  մշակույթի նախարար




Հասմիկ Պողոսյան
Տեղեկանք
 <<Հայաստանի Հանրապետության 2010 թվականի պետական բյուջեում վերաբաշխում և Հայաստանի Հանրապետության Կառավարության 2009 թվականի դեկտեմբերի 24-ի N 1522-Ն որոշման մեջ փոփոխություններ կատարելու մասին>> Հայաստանի Հանրապետության  Կառավարության որոշման ընդունման մասին 

        <<Հայաստանի Հանրապետության 2010 թվականի պետական բյուջեում վերաբաշխում և Հայաստանի Հանրապետության Կառավարության 2009 թվականի դեկտեմբերի 24-ի N 1522-Ն որոշման  մեջ փոփոխություններ կատարելու մասին>> Հայաստանի Հանրապետության Կառավարության որոշման ընդունումը Հայաստանի Հանրապետության 2010 թվականի պետական բյուջեում եկամուտների և ծախսերի ավելացում կամ նվազեցում չի առաջացնում: 

Տեղեկանք

<<Հայաստանի Հանրապետության 2010 թվականի պետական բյուջեում վերաբաշխում և Հայաստանի Հանրապետության Կառավարության 2009 թվականի դեկտեմբերի 24-ի N 1522-Ն որոշման մեջ փոփոխություններ կատարելու մասին>> Հայաստանի Հանրապետության Կառավարության որոշման ընդունման  կապակցությամբ այլ իրավական ակտերի ընդունման մասին
        <<Հայաստանի Հանրապետության 2010 թվականի պետական բյուջեում վերաբաշխում և Հայաստանի Հանրապետության Կառավարության 2009 թվականի դեկտեմբերի 24-ի N 1522-Ն որոշման մեջ փոփոխություններ կատարելու մասին>> Հայաստանի Հանրապետության Կառավարության որոշման ընդունումը այլ իրավական ակտերի ընդունման անհրաժեշտություն չի առաջացնում:
ՀՀ  մշակույթի նախարար




Հասմիկ Պողոսյան
Տեղեկանք

<<Հայաստանի Հանրապետության 2010 թ. պետական բյուջեում վերաբաշխում և Հայաստանի Հանրապետության Կառավարության 2009 թվականի  դեկտեմբերի 24-ի N 1522-Ն որոշման մեջ փոփոխություններ կատարելու մասին>> Հայաստանի Հանրապետության Կառավարության որոշման ընդունման վերաբերյալ շահագրգիռ գերատեսչությունների առաջարկությունների և դիտողությունների մասին

	Առաջարկության և դիտողության հեղինակը /առաջարկության ստացման ամսաթիվը/
	Առաջարկության և դիտողության բովանդակությունը
	Եզրակացություն
	

	 ՀՀ ֆինանսների նախարարություն 04.10.10 թ. N1/4.4-Ե-1/7396-10 գրություն
	 Որոշման նախագծի վերաբերյալ  ունեն դիտողություններ և առաջարկություններ

	  Ընդունվել Է: Որոշման նախագիծը  դիտողություններին համապատասխան լրամշակվել է:


	


ՀՀ  մշակույթի նախարար




Հասմիկ Պողոսյան






